
Nafarroako Unibertsitateak amaiera eman dio baskongado-nafar migrazioari buruzko hitzaldi zikloari
-Antolatzaileak: Zentro Akademikoko Euskal hizkuntza eta kulturako katedra eta Cultura y Sociedad institutua.
Iruñea, otsailak 14. Nafarroako Unibertsitateak amaiera eman dio baskongado-nafar migrazioari buruzko hitzaldi zikloari, zentro akademikoko Cultura y Sociedad institutuaren “Fronteras y Cultura” proiektuak antolatuta, Euskal hizkuntza eta kulturako katedrarekin batera.
José Manuel Azcona Pastorrek,  Madrilgo Juan  Carlos Erregea Unibertsitateko Historia Garaikideko irakasle titularrak, “Razones, fundamentos y contribución de la emigración vasco-navarra al desarrollo de América “ hitzaldia eman zuen, 1825 eta 1970 bitarteko migrazioetan batez ere zentratuta.
Bere hitzaldian, “Amerikaren mitoa askotan funtzionatu zuela” azaldu zuen irakasleak, dena posible zen tokia eta lurrak zilarrezko ogerlekoak ematen zituen helmugatzat hartu zen eta. Halere, batzuk “enganchador”-en esku erori ziren; “enganchador”-ak konbentzitzen baitzituzten mutikoak Amerikan benetan itxaroten zienarekin zerikusirik ez zuen etorkizun aberats batekin. 
Azkonak nabarmendu zuen migratutako baskongado-nafar haiek ez zirela beti pobreenak, bidaia-txartela ordaintzerik baitzuten, eta hainbat talde aipatu zuen. Besteak beste, gerran garaitutako karlistak, lurraren prekarietatea jasandako laborariak, oinordeko bakarraren ohitura nagusia zen zonaldeetako bigarren seme-alabak edota derrigorrez gerra gunera eramaten zituen soldaduska penagarri batetik ihes egin zuten mutikoak aipatu zituen irakasleak garai hartako migrazio-izaki nagusi gisa.
Azkenik, Argentinari “laborantza-utopian” edo “gizon berriarengan” pentsatu zuen lekuari iritzi zion txostengileak. Honetaz gain, arraza propioa anglosaxoirekiko kontaktuaz hobetzearen aldeko dema egin zen. Alta anglosaxoien taldean baskongadoak eta nafarrak ere gehitu zituzten, gizon gogorrak, katolikoak, lantsuak, familia zaleak eta aurrezteko izpiritukoak gisa definituta. 
Azkona irakasleak Iberoamerika: espainiar presentzia eta garapen sozioekonomiako katedraren zuzendaria da eta GIB-PRESDEIA ikerketa taldearen burua da, Espainiatik Iberoamerikara migrazio prozesuak aztertzen dituenarena. Hogeiren bat liburu argitaratu ditu Amerikarako euskal migrazioaz, euskal nazionalismoaz, Espainiako Historiaz eta gaur egungo Munduaren Historiaz.
Prensa 14 febrero

